
"Manolah kau si Intan Suri,

alah salamo tu kito kawin,

kok tak salah hambo mahetong,

alah labiah limo puluah tahun,

anak saurang balun dapek,

sia isuak pangganti kito,

kok alah mati koto kaduonyo,

sia urang kan man doakan kito?"



Duduak tamanuang malah bininyo,

ciek tidak dapek jawab,

satu tidak dapek buni,

di jawab sajo jo aia mato,

jatuah ciek, jatuah duo,

itu nan dapek dek padusi,

isak jo sadan dalam tangih.



"Kini bak itulah nan ka elok,"

alah manyambuang pulo lakinyo,

"Tidak kasia kito mamintak,

salain kapado Allah Ta'ala,

itulah nan Maha Kuaso,

nan bakuasi dalam alam nangko,

molah kita membaco doa, 

mamintak kito pado nan satu,

kok lai kan dapek juo anak surang."



lalu turun kaduonyoo,

alah pai kapincuran,

langsuang maambiak aia sambahyang,

salasai maambiak aia sambahyang,

sambahyang tahajud kaduonyo.

